
BANZO
Cúmprense oito anos por Nadal cando se reformou a revista escolar do 
centro. “Banzo”, que como o seu nome indica é a parte da escaleira na que 
se pousa o pé e moi acorde coas características físicas deste centro, 
acometeu varios cambios de relevancia.
Pasou a ter unha periodicidade trimestral, permitindo que a información 
que nela se remite sexa o máis recente posible e polo tanto máis 
significativa, e mantén o nivel de traballo neste eido de xeito permanente.
Outro cambio introducido foi o relativo ao formato. Pasamos dun 
formato clásico de A4 a un tamaño propio de xornal de prensa escrita de 
rotativa, que resulta máis versatil á hora do deseño dos contidos, ainda 
que con certas desventaxas na calidade.
O último cambio foi o relativo aos contidos. Ademáis dos propios do 
alumnado, deuse cabida a artigos elaborados polo profesorado do centro, 
dirixidos a contribuir á mellora da educación do alumnado.
Desde o inicio tamén tivo un lugar reservado a Asociación de Nais e Pais 
do centro, “A Ferradura”, que dispón así dunha plataforma máis desde a 
que poder comunicar ao conxunto da Comunidade Educativa o traballo 
que desenvolve.
Durante estes oito anos, con preto de 600 páxinas editadas, teñen sido 
centos os colaboradores que fixeron posible a revista. A todos eles 
dámoslle as grazas por contribuir á difusión de todo o que no centro se fai.

